
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য ס לא
করেছে। সে-সব জাত সেথায় বর্তমান । তাদের ভাষা, জাতীয়ত্ব আজও বর্তমান ।
ক্রিশ্চানধর্ম কোথায় এমন কাজ দেখাতে পারে ? স্পেনের আরাব, অষ্ট্রেলিয়ার এবং আমেরিকার আদিমনিবাসীরা কোথায় ? ক্রিশ্চনেরা ইউরোপী য়াহুদীদের কি দশা এখন করছে ? এক দানসংক্রাস্ত কার্যপ্রণালী ছাড়া ইউরোপের আর কোন কার্যপদ্ধতি, গসপেলের ( Gospel ) অনুমোদিত নয়—গস্পেলের বিরুদ্ধে সমুখিত । ইউরোপে যা কিছু উন্নতি হয়েছে, তার প্রত্যেকটিই ক্রিশ্চানধর্মের বিপক্ষে বিদ্রোহ দ্বারা। আজ যদি ইউরোপে ক্রিশচানীর শক্তি থাকত, তা হ’লে ‘পাস্তের’ (Pasteur) এবং 'ককে’র (Koch) ন্যায় বৈজ্ঞানিকসকলকে জীবন্ত পোড়াত এবং ডারউইন-কল্পদের শূলে দিত। বর্তমান ইউরোপে ক্রিশ্চনী আর সভ্যতা—আলাদা জিনিস। সভ্যতা এখন তার প্রাচীন শত্রু ক্রিশশনীর বিনাশের জন্য পাদ্রীকুলের উৎসাদনে এবং তাদের হাত থেকে বিদ্যালয় এবং দাতব্যালয়সকুল কেড়ে নিতে কটিবদ্ধ হয়েছে। যদি মূৰ্খ চাষার দল না থাকত, তা হ’লে ক্ৰিশ্চানী তার ঘৃণিত জীবন ক্ষণমাত্র ধারণ করতে সমর্থ হ’ত না এবং সমুলে উৎপাটিত হ’ত ; কারণ নগরস্থিত দরিদ্রবর্গ এখনই ক্ৰিশ্চানী ধর্মের প্রকাশু শত্রু ! এর সঙ্গে ইসলামের তুলনা কর । মুসলমান-দেশে যাবতীয় পদ্ধতি ইসলাম ধর্মের উপরে সংস্থাপিত এবং ইসলামের ধর্মশিক্ষকেরা সমস্ত রাজকর্মচারীদের বহুপূজিত এবং অন্য ধর্মের শিক্ষকেরাও সম্মানিত ।
পাশ্চাত্য দেশে লক্ষ্মী-সরস্বতীর এখন কৃপা একত্রে। শুধু ভোগের জিনিস সংযোগ হলেই এরা ক্ষাস্ত নয়, কিন্তু সকল কাজেই একটু স্বচ্ছবি চায়। খাওয়া-দাওয়া ঘর-দের সমস্তই একটু স্বচ্ছবি দেখতে চায়। আমাদের দেশেও ঐ ভাব একদিন ছিল, যখন ধন ছিল ! এখন একে দারিদ্র্য, তার ওপর আমরা ইতোনষ্টস্ততোত্ৰষ্ট’ হয়ে যাচ্ছি। জাতীয় যে গুণগুলি ছিল, তাও যাচ্ছে— পাশ্চাত্য দেশেরও কিছুই পাচ্ছি না! চলা-বসা কথাবার্তায় একটসেকেলে কায়দা ছিল, তা উৎসন্ন গেছে, অথচ পাশ্চাত্য কায়দা নেবারও সামর্থ্য নেই। পূজা পাঠ প্রভৃতি যা কিছু ছিল, তা তো আমরা বানের জলে ভাসিয়ে দিচ্ছি, অথচ কালের উপযোগী একটা নৃতন রকমের কিছু এখনও হয়ে দাড়াচ্ছে না, . আমরা এই মধ্যরেখার দুর্দশায় এখন পড়ে।

		 এই পাতা শেষ সম্পাদিত হয়েছে ২১:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

